
Izvještaj o provedbi godišnjeg programa rada za 2021. godinu 

Finansijski izvještaj za 2021. godinu 
 

UVOD 
 
Godišnji izvještaj o poslovanju ustanove sačinjen je prema „Opštoj instrukciji za izradu godišnjeg 

izvještaja o poslovanju ustanove“ koju je donio Grad Mostar u aprilu 2014. godine. 

 

Izvještaj sačinjava direktor ustanove, a usvaja ga Upravni odbor. Izvještaj potpisuju direktor 

ustanove i predsjednik Upravnog odbora, te se isti objavljuje na oglasnoj ploči najkasnije sedam 

dana od dana usvajanja. 

 

A. OPŠTI PODACI 
 

Javna ustanova 

POZORIŠTE LUTAKA U MOSTARU 

ID: 4227284740008 

Pozorište lutaka Mostar osnovano je 1952. godine 

 

Sjedište ustanove:  

Braće Ćišića br. 15 

Tel. 036/552 625, fax 036/556 450 i mob. 061 741 545 

 

E-mail: info@plm.ba 

www.plm.ba 

 

Poslovna banka: 

UniCredit bank, d.d. Mostar – tekući račun 3389002207880545 

 

Registracijski sud i broj u sudskom registru: 

Kantonalni sud Mostar broj: Tt-952/04 od 15.12.2004. 

 

Osnivač: 

GRAD MOSTAR 

Rješenje broj: 01-02-297/2004. 

 

Upravni odbor: 

Selma Salčin, predsjednica 

Senad Suljić, član 

Josipa Dedić, član 

Diana Ondelj Maksumić, član 

Amer Ćatić, član 

 

Direktor 

Edin Kmetaš 

B. PODACI O POSLOVANJU USTANOVE 
 

1. Kratak opis historije i naravi poslovanja ustanove: 
 

Pozorište lutaka u Mostaru od svog nastanka pa do danas nalazi se u zgradi bivše jevrejske 

sinagoge u mostarskom naselju Brankovac, koju je, početkom pedesetih godina prošlog 

vijeka, Jevrejska opština Mostar, ustupila Pozorištu lutaka i to samo i isključivo za tu 

namjenu. 

 

Za sve ove godine Pozorište lutaka je postalo pravi hram lutkarstva i najbolji predstavnik 

kulturne scene ovog grada, dobitnik brojnih pohvala, nagrada i priznanja na međunarodnim 

i domaćim festivalima, a njegove predstave do sada je vidjelo preko dva miliona gledalaca. 

 

Svoje predstave igralo je na scenama Austrije, Francuske, Italije, Španije, Bugarske, 

Njemačke, Mađarske, Poljske, Irana, Norveške, Švedske, te naravno, u svim državama 

nastalim raspadom bivše Jugoslavije. 

 

Saradnja sa režiserima i lutkarskim stručnjacima poput Slavča Malenova, Todora Valova, 

Wojciecha Wieczorkiewicza, Roberta Waltla, Ivana Coneva, Elžbiete Eysymont, Jaroslawa 

Antoniuka, Alekseja Ljeljavskog i drugih, od mostarskih je lutkara opet načinila istinske 

majstore animacije i dostojne nasljednike slavnih prethodnika, onih koji su napravili 

antologijske predstave sedamdesetih i osamdesetih godina prošlog vijeka, tada sarađujući 

sa režiserima poput Edija Majarona, Luke Paljetka, Todora Ristića, Ivana Teofilova, Saše 

Jovanovića… 

 

Posljednjih godina Pozorište lutaka je ponovo postalo široko prepoznatljivo po kvaliteti i 

inovativnom pristupu u svojim projektima. Samo u posljednjih nekoliko godina na 

međunarodnim i domaćim festivalima osvojilo je ukupno 69 nagrada, od toga četiri Grand 

Prixa za najbolje predstave, te Nagradu za najbolju ansambl igru, Nagradu ansamblu za 

glumačko majstorstvo, Specijalnu nagradu za cjelovitost teatarskog izraza, Specijalnu 

nagradu za kompletno osmišljen projekat, zatim veliki broj nagrada za najbolja pojedinačna 

i kolektivna glumačka ostvarenja. Tu su i brojne nagrade za najbolju režiju, najljepšu 

scenografiju, dizajn lutaka i kostime, te više nagrada dječijeg žirija. 

 

Kadrovska struktura se u 2021. godini promijenila. Igor Vidačković, dugogodišnji glumac 

Pozorišta lutaka u Mostaru, zatražio je godinu dana neplaćeno zbog odlaska u inostranstvo.  

 

Zbog otežavajućih okolnosti i nedostatka radno sposobnog kadra, Pozorište je raspisalo 

konkurs te u stalni radni odnos primilo 2 glumca i domara/domaćina. 

 

Kolektiv Pozorišta lutaka u Mostaru na kraju 2021. godine čini deset uposlenika, od čega 4 

glumca, 2 tehničara, domar, spremačica, umjetnički direktor i direktor. Status glumca Igora 

Vidačkovića je u mirovanju do 1.11.2022. 

2. Opća analiza kretanja u poslovanju Ustanove u obračunskom 

razdoblju i njegovih planova za budućnost, uključujući pregled 

značajnih investicija:  
 

Poslovanje Pozorišta lutaka u 2021. godini zbog otežavajućih okolnosti sa pandemijom 

karakteristiše optimizacija rada iz osnovne djelatnosti koja uključuje: 

- redovno plaćanje dospjelih obaveza za plate (bruto plate), 

- redovno plaćanje dospjelih obaveza za tople obroke, 

- redovno plaćanje dnevnica uposlenicima prilikom odlaska na gostovanja, 

- redovno plaćanje poslovnim partnerima, 

- redovno plaćanje prispjelih obaveza. 

 

Pozorište lutaka u Mostaru je kod Federalnog ministarstva kulture i sporta apliziralo sa 

projektom renoviranja javnog toaleta i majstorske radionice. Sredstva koja smo dobili nisu 

bila dovoljna za realizaciju kompletnog projekta te smo ista utrošili za nabavku potrebne 

opreme i sanitarije u cilju renoviranja javnog toaleta. 

 

Nabavka nove opreme: 

1. video projektor (za potrebe predstave) 

2. računar 

3. klima. 

C. REZULTATI RADA I AKTIVNOSTI 

 
Javna ustanova Pozorište lutaka u Mostaru je u protekloj 2021. godini uradila je niz radnji i 

aktivnosti u cilju sprovođenja plana rada i ostvarivanja osnovne djelatnost. Tokom godine 

Pozorište lutaka je shodno svojim mogućnostima bilo aktivan kreator i sudionik kulturnih 

dešavanja kako u Gradu Mostaru tako i diljem Bosne i Hercegovine. 

 

Zbog otežavajućih okolnosti i pandemije Covid 19 nastojali smo racionalno rasporediti broj 

igranja predstava. 

 

Početkom 2021. godine ugostili smo režisera Zijaha Sokolovića sa kojom smo postavili 

novu predstavu „Dječak koji je sanjao mre“ i premijerno je izveli 12. februara 2021. godine. 

 

Zbog restrikcija propisanih od nadležnih organa nismo bili u mogućnosti realizovati 

proljetnu seriju predstava za školarce te smo reprize predstava upriličili shodno 

mogućnostima. 

 

U sklopu kulturne manifestacije „Mostarsko ljeto 2021“ izveli smo dvije predstave iz naše 

produkcije. 

 

Učestvovali smo na 3 međunarodna festivala u Kragujevcu, Zagrebu i Istočnom Sarajevu. 

 

Na festivalima Pozorište lutaka u Mostaru je u 2021. godini osvojilo 5 nagrada i Grand 

Prix za najbolju predstavu u cjelini. 

 

Pored festivala sa našim predstavama gostovali smo u Herceg Novom na obilježavanju 

Dana opštine, manifestaciji Baščaršijske noći i Internacionalnom festivalu MESS u 

Sarajevu. 

 

Od 26. do 30. septembra realizovali smo Prvi međunarodni festival lutkarske umjetnosti 

Mostar – FLUM. Na festivalu je gostovalo 8 pozorišta iz Slovenije, Hrvatske, Srbije i Bosne 

i Hercegovine. Predstave su se izvodile na 3 scene u Gradu Mostaru: Pozorištu lutaka u 

Mostaru, Narodnom pozorištu Mostaru i HD „Herceg Stjepan Kosača.  

Ulaz na sve predstave je bio besplatan. 

 

Pred kraj godine napravili smo novu predstavu „Zimska bajka“ u režiji Nedžada Maksumića 

te putem video poruka djeci čestitali Novogodišnje praznike. 

1. PREDSTAVE U POZORIŠTU LUTAKA 
 

U 2021. godini realizovali smo premijeru predstave „Dječak koji je sanjao more“ prema 

tekstu Selma Parisi i režiji Zijaha A. Sokolovića. 

 

Tokom godine na repertoaru smo imali sljedeće predstave: 

- Bajka o izgubljenom vremenu 

- O nježnosti 

- Mačak u čizmama 

- Dječak koji je sanjao more 

- Zimska baja 

 

Predstava „Bajka o izgubljenom vremenu“: 

 

RB Datum Mjesto Namjena 

1 09.06.2021. Pozorište lutaka u Mostaru Repriza 

2 13.06.2021. Pozorište lutaka u Mostaru Repriza 

3 23.06.2021. Pozorište lutaka u Mostaru Repriza 

4 12.09.2021. Pozorište lutaka u Mostaru Repriza 

5 14.09.2021. XI Bugojansko lutkarsko bijenale Festival 

6 20.09.2021. 54. međunarodni festival kazališta lutaka PIF, Zagreb Festival 

 

UKUPNO: 6 igranja 

 

Predstava „Mačak u čizmama“: 

 

RB Datum Mjesto Namjena 

1 26.05.2021. Pozorište lutaka u Mostaru Repriza 

2 20.06.2021. Pozorište lutaka u Mostaru Repriza 

3 17.10.2021. Pozorište lutaka u Mostaru Repriza 

 

UKUPNO: 3 igranja 

 

Predstava „O nježnosti“: 

 

RB Datum Mjesto Namjena 

1 29.04.2021. Pozorište lutaka u Mostaru Repriza 

2 09.05.2021. Pozorište lutaka u Mostaru Repriza 

3 06.06.2021. Pozorište lutaka u Mostaru Repriza 

4 15.09.2021. Dom kulture Donji Vakuf Gostovanje 

5 05.10.2021. Internacionalni festival MESS, 

Sarajevo 

Gostovanje 

6 10.10.2021. Pozorište lutaka u Mostaru Repriza 

7 26.10.2021. Pozorište lutaka u Mostaru Serija za školarce - 10 sati 

8 26.13.2021. Pozorište lutaka u Mostaru Serija za školarce - 12 sati 

9 27.10.2021. Pozorište lutaka u Mostaru Serija za školarce - 10 sati 

10 27.10.2021. Pozorište lutaka u Mostaru Serija za školarce - 12 sati 

11 28.10.2021. Pozorište lutaka u Mostaru Serija za školarce – 10 

sati 

12 29.10.2021. Pozorište lutaka u Mostaru Serija za školarce – 10 

sati 

13 29.10.2021. Pozorište lutaka u Mostaru Serija za školarce – 12 

sati 

14 01.11.2021. Pozorište lutaka u Mostaru Serija za školarce 

 

UKUPNO: 14 igranja 

 

Predstava „Dječak koji je sanjao more“: 

 

RB Datum Mjesto Namjena 

1 11.02.2021. Pozorište lutaka u Mostaru Predpremijera 

2 12.02.2021. Pozorište lutaka u Mostaru Premijera 

3 14.02.2021. Pozorište lutaka u Mostaru Repriza 

4 17.02.2021. Pozorište lutaka u Mostaru Repriza 

5 21.02.2021. Pozorište lutaka u Mostaru Repriza 

6 24.02.2021. Pozorište lutaka u Mostaru Repriza 

7 28.02.2021. Pozorište lutaka u Mostaru Repriza 

8 18.05.2021. 23. međunarodni lutkarski festival “Zlatna iskra”, 

Kragujevac, Srbija 

Festival 

9 30.05.2021. Pozorište lutaka u Mostaru Repriza 

10 16.06.2021. Pozorište lutaka u Mostaru Repriza 

11 30.06.2021. Pozorište lutaka u Mostaru Repriza 

12 04.07.2021. BKC Sarajevo – Baščaršijske noći Gostovanje 

13 23.09.2021. 22. međunarodni festival lutkarskih pozorišta za 

djecu – LUT FEST, Istočno Sarajevo 

Festival 

14 18.10.2021. Herceg Fest, Herceg Novi, Crna Gora Gostovanje 

15 19.10.2021. Herceg Fest, Herceg Novi, Crna Gora Gostovanje 

16 24.10.2021. Pozorište lutaka u Mostaru Repriza 

 

UKUPNO: 16 igranja 

 

Predstava „Zimska bajka“: 

 

RB Datum Mjesto Namjena 

1 27.12.2021. Pozorište lutaka u Mostaru Premijera 

2 29.12.2021. Pozorište lutaka u Mostaru Repriza – 17:30 

3 29.12.2021. Pozorište lutaka u Mostaru Repriza – 19:00 

4 30.12.2021. Pozorište lutaka u Mostaru Repriza – 17:30 

5 30.12.2021. Pozorište lutaka u Mostaru Repriza – 19:00 

 

UKUPNO: 5 igranja 

 

 

U toku 2021. godine predstave Pozorišta lutaka u Mostaru igrali smo ukupno 44 puta. 

Predstavama izvedenim u Pozorištu lutaka Mostar kao i gostovanjima prisustvovalo je 

4.053 gledaoca. 

2. GOSTOVANJA 
 

Tokom 2021. godine naše predstave smo igrali na: 

• XI Bugojansko lutkarsko bijenale, Bugojno 

• 54. međunarodni festival kazališta lutaka PIF, Zagreb, Hrvatska 

• Dom kulture, Donji Vakuf 

• Internacionalni festival MESS, Sarajevo 

• 23. međunarodni lutkarski festival “Zlatna iskra”, Kragujevac, Srbija 

• BKC Sarajevo – Baščaršijske noći, Sarajevo 

• 22. međunarodni festival lutkarskih pozorišta za djecu – LUT FEST, Istočno 

Sarajevo 

• Herceg Fest, Herceg Novi, Crna Gora 

 

3. NAGRADE 

 

Pozorište lutaka u Mostaru je učestvujući na međunarodnim festivalima osvojilo ukupno 6 

nagrada i to: 

 

22. međunarodni festival profesionalnih lutkarskih pozorišta – LUT FEST, Istočno 

Sarajevo:  

– Nagradu za najbolju režiju dodijeli Zijahu Sokoloviću za režiju predstave “Dječak koji 

je sanjao more” Pozorišta lutaka u Mostaru,  

– Nagrada za animaciju i glumu Igoru Vidačkoviću za ulogu dečaka u predstavi „Dječak 

koji je sanjao more”, Pozorište lutaka Mostar,  

– Nagrada „Magija lutkarstva – Radoslav Lazić”, predstavi “Dječak koji je sanjao more” 

Pozorišta lutaka u Mostaru 

 

XI Bugojansko lutkarsko bijenale:  

– Grand Prix – Nagrada za najbolju predstavu u cjelini predstavi “Bajka o izgubljenom 

vremenu”, u režiji Tamare Kučinović, i izvedbi ansambla Pozorišta lutaka u Mostaru. 

 

46. Mostarski teatarski festival – Festival autorske poetike Mostar:  

- Nagrada “Ljubica Ostojić” za najbolju dramaturgiju predstavi “Bajka o izgubljenom 

vremenu” Pozorišta lutaka u Mostaru. 

 

23. međunarodni lutkarski festival “Zlatna iskra”, Kragujevac:  

- Specijalna nagrada za originalnu priču dodjeljuje se Selmi Parisi za predstavu “Dječak 

koji je sanjao more” Pozorišta lutaka u Mostaru. 

Opća analiza utrošenih sredstava 
 

Pozorište lutaka je u 2021. godini finansirano iz budžeta Grada Mostara, tako što mjesečno 

od osnivača Grada Mostara dobija grant u iznosu od 21.675,00 KM za bruto plate, topli 

obrok i materijalne troškove.  

 

Pozorište lutaka je od Grada Mostara dobilo 5.000,00 KM za troškove učešća na festivalima 

koje Pozorište lutaka redovno posjećuje. 

 

Za produkciju nove predstave Pozorište lutaka je od Grada Mostara dobilo 4.000,00 KM i 

relizaciju Prvog međunarodnog festivala lutkarske umjetnosti Mostar 3.000,00 KM. 

 

Prihodi od 10.600,00 KM uplaćeni od strane Federalnog ministarstva kulture i sporta su 

namjenska sredstva za projekat renoviranja javnog toaleta Pozorišta. 

 

Prihod od sponzora na ime donacija i marketinških aktivnosti u iznosu 17.400,00 KM 

najmijenjen je organizaciji Festivala lutkarske umjetnosti Mostar. 

 

Prihodi od prodaje ulaznica i izdavanja sale u zakup utrošeni su na programsku djelatnosti 

i tekuće poslove (sitne popravke, nabavku kancelarijskog i drugog sitnog inventara, plaćanje 

saradnika i dr.) 

 

Sredstva (mjesečne tranše) dobivene od osnivača trošena su namjenski, a Izvještaj o 

finansijskom poslovanju, kao i bilans stanja i bilans uspjeha nalaze se u prilogu ovog 

izvještaja. 

 

Ukupni prihodi: 323.616,00 

Ukupni rashodi: 321.828,00 

Višak prihoda nad rashodima iznosi:   1.788,00 

 

 
* Višak prihoda nad rashodima odnosi se na obezbijeđena sredstva za produkciju nove predstave 

„Zlatokosa“, čija će realizacija biti u februaru 2022. godine. 

 

 

Set finansijskih izvještaja: bilans stanja i bilans uspjeha 
Izvještaj u prilogu 

Upravni odbor 
 

U Pozorištu lutaka u Mostaru tokom 2021. godine djelovao je Upravni odbor u sastavu: 

1. Selma Salčin, predsjednica 

2. Josipa Dedić, član 

3. Senad Suljić, član 

4. Diana Ondelj Maksumić, član 

5. Amer Ćatić, član 

 

Upravni odbor održavao je sjednice shodno potrebama i aktivnostima ustanove. Teme 

dnevnog reda Upravnog odbora bile su uglavnom planovi rada i izvještaji, kao i druga 

pitanja koja se tiču rada ustanove, a koje su u nadležnosti su Upravnog odbora.  

 

 

Najznačajniji poslovni događaji u posljednjoj godini 
 

U protekloj 2021. godini rad Pozorišta lutaka u Mostaru u mnogo čemu otežala je služena 

situacija sa pandemijom Covid 19. Odgođena su mnoga gostovanja, festivali, reprize 

predstava za školarce. 

 

Na XI Bugojanskom lutkarskom bijenalu Pozorište lutaka u Mostaru osvojilo je Grand Prix 

nagradu sa predstavom Bajka o izgubljenom vremenu. 

 

Uprkos svim otežavajućim okolnostima uspjeli smo realizovati Prvi međunarodni festival 

lutkarske umjetnosti Mostar – FLUM 2021. 

 

Na FLUM-u su gostovala sljedeća pozorišta: 

1. Pozorište mladih Sarajevo sa predstavom „Tobija“ 

2. Teatrilo iz Novog Sada sa predstavom „Bajka o suncu“ 

3. Dječije pozorište Republike Srpske sa predstavom „Vuk sa mirisom bobica“ 

4. Bosansko narodno pozorište Zenica sa predstavom „Psić boje neba“ 

5. Gradsko kazalište lutaka Rijeka sa predstavom „Sretna kućica“ 

6. Mini teater iz Ljubljane sa predstavom „Palčić Mrkvica“ 

7. Pozorište za decu iz Kragujevca sa predstavom „Tihi dečak“ 

8. Dečje pozorište Subotica sa predstavom „Pipi duga čarapa“ 

 

Pored pozorišta mostarskoj publici smo pripremili i prateći program: 

1. Izložba slika „Priče“ autorice Alene Gojak iz Sarajeva 

2. Promocija knjige „Bakina novogodišnja priča“ autorice Vide Srete Žuljević iz 

Mostara 

3. Promocija knjige „Laboratorija lutkarstva“ autora Vahida Durakovića iz Bugojna 

4. Koncert za djecu „Latif & Mravko Travko“. 

 

Ostvarena je značajna saradnja sa kolegama u Rijeci, Novom Sadu, Kragujevcu, Zagrebu, 

Ljubljani, Banja Luci, Zenici i Sarajevu. 

Zaključna razmatranja 
 

Uzimajući u obzir rezultate rada iz prethodne 2020. godine i poteškoće koje su ansambl 

zadesile tokom 2021. godine, smatramo da je Pozorište lutaka u Mostaru nastavilo sa 

uspješnim poslovanjem u domenu svoje djelatnosti. 

 

Poslovnu godinu smo uspjeli završiti sa pozitivnim bilansom stanja, nastavili procese 

renoviranja pozorišne infrastrukture kao i nabavku nove i zamjenu zastarjele tehničke 

opreme. 

 

Zbog nedostatka sredstava i opredjeljenja da se rade samo kvalitetni programi Pozorište 

lutaka u sezoni realizuje jednu do dvije premijere, a godišnji program popunjavamo 

predstavama koje imamo na repertoaru iz prethodnih godina. 

 

Tokom godine nastavljamo raditi na organizaciji Drugog međunarodnog Festivala 

lutkarskih umjetnosti u Mostaru koji će se realizovati krajem septembra 2022. godine. Za 

festival smo raspisali javni poziv na koji su se odazvala profesionalna lutkarska pozorišta iz 

regiona kao i pozorišta iz Mađarske, Brazila, Italije, Izraela, Rusije, Poljske, Bugarske i 

Turske te na taj način Pozorište lutaka kao i Grad Mostar još jednom stavljamo na mapu 

poželjih mjesta i u svjetskoj kulturnoj niši. 

 

U cilju povećanja produktivnosti, uvođenja boljeg sistema organizacije, pisanja projekata i 

organizacije festivala planiramo zaposliti jednu osobu u administrativnom sektoru, jednu 

osobu u tehničkom sektoru te omogućiti mladima obavljanje pripravničkog staža i 

volontiranja.  

 

Direktor Pozorišta lutaka u Mostaru će u saradnji i partnerstvu sa Upravnim odborom i 

kolektivom ove kuće poduzeti sve mjere i aktivnosti kako bi se nastavili pozitivni trendovi 

poslovanja i u budućnosti. 

 

 

Mostar, 25.03.2022. 

 

 

Upravni odbor                                  Pozorište lutaka u Mostaru 

 

____________________               

____________________ 

Selma Salčin, predsjednica        Edin Kmetaš, direktor 

 

 

 

 
Dostavljeno: 

- Upravni odbor 

- Grad Mostar, Odjel društvenih djelatnosti, Služba za kulturu 

- Oglasna tabla – web stranica 

- Arhiv 


